
1.	Անհրաժեշտությունը
  Միջոցառման անհրաժեշտությունը պայմանավորված է մշակող արդյունաբերության ոլորտում տնտեսավարողների կողմից նոր կադրերի ներգրավման գործընթացում առաջացող ծախսերի և տրամադրված ռեսուրսների մեղմման, աշխատակիցների հոսունությունը կանխելու, մասնագետների որակավորումը և վերաորակավորումը արտադրությունում արդյունավետ ապահովելու անհրաժեշտությամբ: 
	
2.	Ընթացիկ իրավիճակը և խնդիրները
Վերջին տարիներին ակնհայտ է դարձել ոլորտում աշխատուժի ահռելի պահանջարկը, ինչը զուգորդվում է որակավորված մասնագետների պակասով,  արդյունքում՝ տնտեսավարողները ստիպված իրականացնում են նոր աշխատողի որակավորման կամ վերապատրաստման գործընթացը՝ արտադրամասում, ինչը գործատուից պահանջում է ֆինանսական, տեխնիկական և տարածքային ռեսուրսներ․ տնտեսավարողը աշխատանքի է վերցնում հմտությունների պահանջներին չհամապատասխանող մասնագետի և սովորեցնելուն զուգահեռ վճարում հասանելիք նվազագույն աշխատավարձը։  Տեքստիլ արդյունաբերության ոլորտի ուսումնասիրության ընթացքում (2021-2022 թթ.)  մոտ 35 խոշոր արտադրողների հետ անցկացված հարցումների արդյունքներով, որպես առաջնային խնդիր  հնչեցվել է մեծ թվով աշխատողների պակասը, նրանց հոսունությունը, սկսնակ աշխատողների ցածր արտադրողականությունը։ Նման խնդրի մասին բարձրաձայնել են նաև թեթև արդյունաբերության այլ ճյուղերի արտադրողներ (կոշիկի/ կաշվե այլ իրերի/ կաշվի վերամշակման արտադրություն, կահույքի արտադրություն)՝ ոլորտի ուսումնասիրության հարցումների ժամանակ։ Խնդրին անդրադարձ է կատարվել Հայաստանի Հանրապետության կառավարության 138-Լ որոշմամբ հաստատված «Հայաստանի տեքստիլ արդյունաբերության զարգացման ծրագրից բխող 2023-2026 թվականների  գործողությունների ծրագրի» 2.6 կետով, որտեղ նկարագրված է նախագծի տրամաբանությամբ աջակցության միջոցառում՝ համապատասխան հաշվարկ-հիմնավորմամբ և արդյունքային ցուցանիշներով։ Հաշվի առնելով փոխվարչապետին կից ՓՄՁ զարգացման խորհրդի նիստի քննարկումները, որտեղ ևս բարձրաձայնվել է աշխատողների ներգրավման դժվարությունների խնդրի մասին՝ իրականացվել է թիրախային հարցում մշակող արդյունաբերության ոլորտում գործունեություն իրականացնող մոտ 100 տնտեսավարողների հետ, ինչի արդյունքում որոշվել է նախագծի շահառու դիտարկել մշակող արդյունաբերության ոլորտի կազմակերպությունները։
Որակավորման և վերապատրաստման գործընթացում առաջացող խնդիրները․ 
· Աշխատանքի միջոցով անհրաժեշտ հմտությունները ձևավորելու փորձի արդյունքում ոչ բոլոր սկսնակ աշխատողներն են բավարարում տնտեսավարողի պահանջները, կամ որոշակի հմտություն ձեռք բերելուց հետո անցնում են այլ գործատուի մոտ աշխատանքի, կամ զբաղվում ինքնագործունեությամբ, որը կարճաժամկետում հանգեցնում է աշխատանքային հարաբերությունների դադարեցման։ Արդյունքում ժամանակի և վարչարարական ռեսուրսի ծախս է կատարվում` չլուծելով  աշխատողների ներգրավման հիմնախնդիրը։
· Կան բարձրագույն և միջին մասնագիտական ուսումնական հաստատություններում սովորողներ կամ նոր ավարտած, վերաորակավորման կարիք ունեցող անձինք, ովքեր նոր են մուտք գործում աշխատաշուկա և չեն համապատասխանում գործատուի  պահանջներին: Նշված խմբերից հատկապես խոցելի են՝ ԲՈՒՀ-երի և միջին մասնագիտական ուսումնական հաստատությունների շրջանավարտներն ու սովորողները, ինչպես նաև միջինից բարձր տարիքային խմբերը։ Տվյալ իրավիճակում անհրաժեշտություն է առաջացել որոշակիորեն խրախուսելու տնտեսավարողներին, որպեսզի աշխատանքի ընդունեն և վերապատրաստեն ոլորտում աշխատանքային փորձ չունեցող հնարավորինս շատ աշխատողների` մեղմելով թե՛ իրենց, թե՛ աշխատաշուկայում առկա խնդիրները: 

3.	Տվյալ բնագավառում իրականացվող քաղաքականությունը
Տվյալ բնագավառում իրականացվող քաղաքականությունն ուղղված է մշակող արդյունաբերության զարգացմանը խթանելուն, մեծ թվով նոր աշխատողներ ներգրավելուն, վերջիններիս որակավորման ու վերապատրաստման գործընթացը կայունացնելուն։
4.	Առաջարկվող լուծումները
Նախագծով առաջարկվում է փոխհատուցել 12 ամսվա եկամտային հարկի գումար մշակող արդյունաբերության ոլորտի տնտեսավարողներին՝ այն ՀՀ քաղաքացիների համար, որոնք․
· 12 ամիս անընդմեջ այդ տնտեսավարողի հետ գտնվել են աշխատանքային հարաբերությունների մեջ, 
· աշխատանքային հարաբերությունների մեջ մտնելուն նախորդող երեք տարվա ընթացքում չեն աշխատել մշակող արդյունաբերության ոլորտում գործունեություն իրականացնող տնտեսավարողների հետ 
Յուրաքանչյուր աշխատողի մասով տասներկու ամիսների եկամտային հարկի գումարի փոխհատուցումը սահմանվում է առավելագույնը 500.000 ՀՀ դրամի չափով։
Սահմանվում են նաև այլ պայմաններ 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված անձանց համար։
Նախագծի հավելվածով սահմանվում են բոլոր պահանջները։ 



5.	Կարգավորման նպատակը և բնույթը
Նախագծով առաջարկվող կարգավորումները նպատակ ունեն աշխատողների որակավորման կամ վերապատրաստման ծախսերի մասնակի փոխհատուցման միջոցով խրախուսել մշակող արդյունաբերության ոլորտի գործատուներին` ներգրավել առավել մեծ թվով պոտենցիալ աշխատողներ և շահագրգռել աշխատողներին մեկ տարի շարունակ աշխատելով իրենց մոտ՝ բարձրացնել արտադրողականությունը և գեներացնել բարձր աշխատավարձ:

6.	Նախագիծը մշակող մարմինը
Նախագիծը մշակվել է ՀՀ էկոնոմիկայի նախարարության և ՎԶԵԲ-ի Հայաստանի ներդրումային խորհրդի կողմից: 

7.	 Կապը ռազմավարական փաստաթղթերի հետ
Նախագծի ընդունումը բխում է Կառավարության 2050թ. Հայաստանի վերափոխման ռազմավարությունից, Կառավարության 2021-2026թթ. ծրագրից, Փոքր և միջին ձեռնարկատիրության զարգացման 2020-2024 թվականների ծրագրից և Հայաստանի տեքստիլ արդյունաբերության զարգացման ծրագրից և դրանից բխող 2023-2026թթ. գործողությունների ծրագրից։ 

8.	Ակնկալվող արդյունքը:
Նախագիծը կնպաստի Հայաստանի Հանրապետության տարածքում գործող մշակող արդյունաբերության ոլորտի ընկերությունների կողմից նոր աշխատողների` այդ թվում աշխատանքային փորձ չունեցող կամ վերաորակավորման կարիք ունեցող անձանց ներգրավմանը, աշխատանքային պայմաններում ուսուցմանը։ 
[bookmark: _GoBack]Ակնկալվում է, որ մասնագետը, 12 ամիս անընդմեջ աշխատելով նույն գործատուի մոտ, ձեռք կբերի հմտություններ և կզարգացնի նոր կարողություններ՝ բարձրացնելով աշխատանքի արտադրողականությունը և ըստ այդմ՝ գեներացնելով ավելի բարձր աշխատավարձ, ինչն էլ իր հերթին կստեղծի նպատակահարմարություն շարունակել աշխատանքը նույն գործատուի մոտ (սկսնակ աշխատողները միջինում հմտանում են 3-6 ամիսների ընթացքում և միջին աշխատավարձ կարողանում են ապահովել 7-12 ամիս հետո` համաձայն տնտեսավարողների հետ անցկացված քննարկումների)։ 
Նախագծի նպատակահարմարությունը և տնտեսավորղների կողմից նախագծով առաջարկվող կարգավորումների անհրաժեշտությունը գնահատելու նպատակով թիրախային հարցում և քննարկումներ են իրականացվել մշակող արդյունաբերության ոլորտում գործունեություն իրականացնող 100-ից ավել տնտեսավարողների հետ։ Հարցմանը մասնակցած տնտեսավարողները վերջին երեք տարիների ընթացքում ներգրավել են միջինում 13 աշխատակից (տարեկան 4-5 աշխատակից)։ Հարցման արդյունքում պարզ է դարձել, որ նախագծով առաջարկվող կարգավորումն էական ազդեցություն կունենա տնտեսավարողների՝ նոր աշխատակից ներգրավելու որոշման վրա (85%)՝ 30%-ով  ավելացնելով վերջիններիս կողմից ներգրավվող աշխատակիցների թվաքանակը (տարեկան 6-7 աշխատակից)։
Արդյունքում՝ կփոխլրացվի աշխատաշուկայում պահանջարկը և մասնագետների պակասը, կկայունանա աշխատողների բարձր հոսունության մակարդակը և կկանխվեն տնտեսավարողների մտնտեսավարողների համար ապահովելով կայուն և կանխատեսելի աճի հնարավորություն:
[bookmark: _Hlk145342052]Նախագծի ընդունմամբ նախատեսվում է ապահովել լրացուցիչ մոտ 3500 նոր աշխատողների ներգրավում մշակող արդյունաբերության տարբեր ոլորտներ։
Հաշվարկը կատարվել է հիմք ընդունելով մշակող արդյունաբերության ոլորտում սկսնակ և վերաորակավորման պահանջ ունեցող աշխատողների թիվը և վերջիններիս միջին աշխատավարձի գումարի չափը, հաշվի առնելով առաջիկա երեք տարիներին միջին աշխատավարձի աճի տեմպը (11% աճի տեմպ (2023 թվականի համար հարցումների և ուսումնասիրության արդյունքներով միջին աշխատավարձը՝ մոտարկվել է 150․000 դրամի չափով)։ Ակնկալվում է լրացուցիչ  պետական բյուջեի փոփոխություն՝ 3 տարիների համար առավելագույնը 1․6 մլրդ դրամի չափով (հաշվի առնելով ` մոտ 3500 աշխատող ներգրավելու կանխատեսվող արդյունքը), ընդ որում՝ նշվածը գործնականում ծախս չի համարվում, քանի որ հանդիսանում է շահառուների կողմից վճարված եկամտահարկի վերադարձ: 
«հազ. դրամ»
	Տարի

	

Միջին աշխատավարձ

	

Աշխատողների թիվը
	

Եկամտային հարկ (միջոցառման ժամանակահատվածի համար)
	
Եկամտային հարկ (միջոցառման ժամանակահատվածի համար)


	2024
	165
	1000
	396,000․00
	
1,536,000.00

	2025
	180
	1250
	540,000․00
	

	2026
	200
	1250
	600,000․00
	




